
Aiberdeen Witch Trial Script

Tam Leslie – Gweed aifternoon mannies o the jury. The day we are here tae discuss the actions of this wifie, Fisherman’s wife, Janet Wishart. The day we will hear fae mony witnesses fa believe this umman tae hae been involved in witch like activities. Eence we hae heard fae oor witnesses it will be up tae you to decide Janet’s fate. I noo turn tae oor lead prosecutor, Andra Clark, fa will lead the proceedings.

Andra Clark – Thank you Mr Leslie. Mannies of the jury, Janet Wishart is a troubled wifie. Baith her and her faimily hae been involved in ungodly activities afore- damaging boats, cursing in public and selling fish on Sunday, thus brakking the Sabbath. The day you will hear fae mony witnesses that will clearly show she is in fact a witch. I would like to call oor primary accuser to the stand- Mrs Margaret Ogg. Mrs Ogg, can you please tell us fit wye you believe Mrs Wishart tae be a witch?

Margaret Ogg – Thank you Mr Clark. I kent this umman was trouble fae the moment I first laid een on her. She is the work of the deill if ever I hae seen it afore. Janet Wishart has made my life hell fae the moment that we met. Her and her man are greedy. They aye steal the best fishing spots leaving my man tae fish elsewhere. Fanivver challenged aboot this she is jist rude. We’ve hid mony arguments, mony times in public. I hae heard that lately she has cursed my name and I’m feart that if left unchallenged I may be her next victim. I am weell aware o fit this wifie is capable o. It would be best for the hale o Aiberdeen and the Fittie community if this evil umman was burint at the stake.

Andra Clark – Thank you for sharing that wi us Mrs Ogg, I can see you find this difficult tae discuss. Can I noo caa tae the stand Mr John Milne…. Thank you for your time Mr Milne, fan you are ready can you please share wi us exactly fit wye you believe Mrs Wishart tae be guilty o witch like activities?

John Milne – Thank you Mr Clark. I can hardly bear tae look at that ungodly wifie. She robbed me o my wife. Her and her faimily hae aye been worshippers o the diel, deeing absolutely nae good for the community. Her man is a vandal who damaged my boat, and she is far worse. My wife aye telt me Janet was bad news and I wish I had listened sooner. They used to argy aa the time and it is because of that umman that my wife is nae langer here. After their last argument Janet was heard saying she wished my bonny wife was deed and wiks later my Helen started coughing bleed and deed. SHE cursed her! SHE killt her!

Andra Clark – Thank you Mr Milne, I am terribly sorry for your loss. On that sad note we must turn to oor final witness. Mrs Sutherland, fanniver you feel ready, please share wi the members o the jury fir wye you came tae ken Mrs Wishart and fit wye you believe her tae be a witch.

Kate Sutherland – Thank you Mr Clark. There is nae doot in my mind that this umman is a witch. She has broucht nithing but pain and sorrow on my faimily since meeting her. I first came tae ken Mrs Wishart fan I employed her as my midwife. It was mine and my man’s first bairn and we were affa worried but excited. In the final months o my pregnancy Mrs Wishart gave me a wax dolly – it was jist how you would expect the product of the deil tae look like. Fae that moment I kent we were cursed. My pregnancy lasted twa mair weeks langer than it was supposed tae and fan oor bonny bairn entered this world they were nae living. It is aa Janet’s fault, that witch’s fault. She must hae cursed that dolly, and cursed my unborn bairn. She is a murderer!

Andra Clark – Thank you for sharing that affa sad story Mrs Sutherland. Mr Leslie, thank you for your time, aa witnesses have noo spoken.

Tam Leslie – Mannies o the jury afore we ask you to mak your final decision we must first hear fae the accused, Janet Wishart. Mrs Wishart, would you care to share with the jury your side of the story…

Janet Wishart – Mr Leslie. I’m nae a witch. I have nivver committed ony o the crimes mentioned. It’s aa jist unfortunate coincidences. Mr Leslie, I am nae responsible for the death of onybody. I tried my best tae help baith you and your bairn, Mrs Sutherland, I really am affa sorry for your loss. Mr Milne, it is true that I hid a bit argy bargy wi your wife and I micht o said some unkind remarks but I didna kill her – I dinna hae sic powers. As for you Mrs Ogg, I bet you are so prood o yoursel seeing me up here, aren’t you? This is aa part o your plan to steal the best fishing spots and mak the maist profits in Fittie. I bet your man put you up to this! I dinna hae the power to curse people, but if I did, you would be worth cursing. In fact, I bet onything YOU are the real witch here. 

Thomas Leslie – That’s enough Mrs Wishart, I think we have heard quite enough. Mannies o the Jury, that concludes our hearing. We noo turn to you tae discuss these findings and determine the fate of the accused. We trust that you will mak the correct decision.
